
 

ᓄᓘᔮᓕᕆᔨᒃᑯᑦ ᐃᒥᕐᒥᒃ 
ᖃᐅᔨᓴᕐᓂᕆᓚᐅᖅᑕᖓᓂᒃ 
ᓇᓗᓇᐃᖅᓯᔾᔪᑎᑦ 

ᐱᔪᓐᓇᐅᑎᑦ ᐊᒻᒪᓗ ᒪᓕᒐᕋᓛᑦ  

ᓄᓘᔮᓕᕆᔨᒃ ᑯᑦ ᐊᐅᓚᑦᑎᒻᒪᑕ ᓄᓘᔮᓂ ᐱᓕᕆᐊᒃ ᓴᒥᒃ ᑖᒃ ᑯᑎᒎᓇ  “Type A” ᐃᒥᕐᒧᑦ ᐱᔪᓐᓇᐅᑎᑎᒍᑦ (ᐃᒥᕐᒧᑦ ᐱᔪᓐᓇᐅᑎ). ᑖᓐᓇ 
ᐃᒥᕐᒧᑦ ᐱᔪᓐᓇᐅᑎ ᐊᔪᓐᖏᑎᑦᑎᔪᖅ ᓄᓘᔮᓕᕆᔨᒃ ᑯᓐᓂᑦ ᐊᑐᕈᓐᓇᕐᓗᑎᒃ ᐃᒥᕐᒥᒃ ᑕᒫᓐᖓᑦ ᓄᓇᓖᑦ ᐃᒪᖃᕝᕕᖏᓐᓂᒃ ᖃᓂᒋᔭᖓᓂ 
ᐱᓕᕆᕕᐅᔫᑉ ᐊᒻᒪᓗ ᐊᐅᓚᑦᑎᓪᓗᑎᒃ ᐃᒥᕐᒥᒃ  ᑕᐃᑲᓂ ᐱᓕᕆᕝᕕᐅᔪᓂ (ᐅᔭᕋᓐᓂᐊᖅᕕᒃ, ᕿᓐᖑᐊᓂ, ᐊᓯᖏᓐᓂᓪᓗ). ᐃᒥᕐᒧᑦ ᐊᔪᓐᖏᔾᔪᑎ 
ᑐᓂᔭᐅᖃᑦᑕᖅᑐᖅ ᑖᒃ ᑯᓇᓐᖓᑦ ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᓐᓂᑦ.  

ᐃᒥᕐᒧᑦ ᐊᔪᓐᖏᔾᔪᑎ ᒪᓕᒋᐊᖃᑦᑎᑦᑎᔪᖅ ᓄᓘᔮᓕᕆᔨᒃ ᑯᓐᓂᑦ ᐃᒪᒃᑯᑦ ᐊᒃᑐᐃᓂᕆᔭᐅᔪᓂᒃ ᖃᐅᔨᓴᕐᓂᕐᒥᒃ . ᑖᓐᓇ ᖃᐅᔨᓴᕐᓂᖅ 
ᐊᑐᖅᑕᐅᓲᖅ ᖃᐅᔨᓴᕈᑕᐅᓪᓗᓂ ᐱᓕᕆᔪᑦ ᐊᒃᑐᐃᓂᕆᔭᖏᓐᓂᒃ ᐃᒥᑦᑎᐊᔭᐅᓂᖓᓄᑦ, ᐃᖃᓗᐃᑦ ᐊᒻᒪᓗ ᐃᖃᓗᓐᓄᑦ 
ᓇᔪᒐᖃᕝᕕᐅᕙᑦᑐᓂᒃ ᐃᒪᕐᓂ ᖃᓂᒋᔭᖓᓂ ᐅᔭᕋᓐᓂᐊᖅᕕᐅᑉ.  

ᖃᓄᕐᓕ ᓄᓘᔮᓕᕆᔨᒃᑯᑦ ᖃᐅᔨᒪᕙᑦ ᑖᓐᓇ ᐱᓕᕆᓂᐅᔪᖅ ᐊᒃᑐᐃᓂᖃᑦᑐᖅ ᐃᒥᕐᒥᒃ?  

ᓄᓘᔮᓕᕆᔨᒃ ᑯᑦ ᐱᐊᓂᕐᓯᖃᑦᑕᑐᖅᑐᑦ ᐃᒪᒃᑯᑦ ᖃᐅᔨᓴᕐᓂᕐᒥᒃ ᐊᕐᕌᒍᓗᒃᑖᖅ, ᖃᐅᔨᓴᕐᓂᖃᑉᐸᑦᑐᑎᒃ ᐅᑭᐅᒃᑯᑦ (ᐃᐳᕈ/ᒪᐃ), ᐅᐱᓐᖓᔅᓵᒃᑯᑦ 
(ᔫᓐ), ᐊᐅᔭᒃᑯᑦ (ᔪᓚᐃ) ᐊᒻᒪᓗ ᐅᑭᐅᒃᓵᒃᑯᑦ (ᐋᒌᓯ/ᓯᑎᐱᕆ). ᐊᕐᕌᒍᑕᒫᑦ , ᐃᒥᖅ, ᐃᖅᑲᒥᐅᑕᐃᑦ, ᖁᐱᕐᕈᕋᓛᑦ (ᖁᐱᕐᕈᕋᓛᑦ 
ᐃᖅᑲᓃᓐᖓᖅᑐᑦ; ᐃᖃᓗᐃᑦ ᓂᕿᖏᑦ); ᐊᒻᒪᓗ ᐃᖃᓗᐃᑦ ᖃᐅᔨᓴᕈᑎᒃᓴᐃᑦ ᓄᐊᑕᐅᕙᑦᑐᑎᒃ ᐊᑕᐅᓯᐅᖏᑦᑐᒥᒃ ᑕᓯᕐᓂᒃ  ᐊᒻᒪᓗ ᑮᒐᓛᓂᒃ 
ᖃᓂᒋᔭᖓᓃᑦᑐᓂᒃ ᐱᓕᕆᕝᕕᐅᔫᑉ ᐅᔭᕋᓐᓂᐊᖅᕕᐅᑉ. ᖃᐅᔨᓴᕈᑎᔅᓴᓂᒃ ᓄᐊᑦᑎᓚᐅᖅᑎᓪᓗᒋᑦ, ᓄᓘᔮᓕᕆᔨᒃᑯᑦ ᖃᐅᔨᓴᖃᑦᑕᖅᑐᑦ 
ᖃᐅᔨᓇᓱᐊᖅᑐᑎᒃ ᐱᐅᓂᖓ ᐅᕝᕙᓘᓐᓃᑦ ᖃᓄᐃᑦᑑᓂᖓ ᐃᒥᐅᑉ, ᓇᔪᒐᖃᕝᕕᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᐆᒪᓂᓖᑦ ᐊᓯᔾᔨᖅᓯᒪᒻᒪᖔᑕ 
ᑕᐃᒪᓐᖓᓂᒃ ᐱᓕᕆᒋᐊᓯᓚᐅᖅᓯᒪᒻᒪᑕ.  

ᓄᓘᔮᓕᕆᔨᒃᑯᑦ ᖃᐅᔨᓴᖅᐸᑦ ᑖᓐᓇ ᐱᓕᕆᓂᐅᔪᖅ ᐊᒃᑐᐃᓂᖃᒻᒪᖔᑦ ᐃᖃᓗᓐᓂᒃ? ᓂᕆᔪᓐᓇᖅᑯᖔ ᐃᖃᓗᒻᒥᒃ 
ᑖᒃᑯᓇᓐᖔᖅᓯᒪᔪᓂᒃ ᐃᒪᕐᓂᒃ ᖃᓂᒋᔭᖓᓂ ᐅᔭᕋᓐᓂᐊᖅᕕᐅᑉ?  

ᖃᐅᔨᓴᖃᑦᑕᖅᑐᒍᑦ ᐃᖃᓗᐃᑦ ᐅᓄᕐᓂᖏᓐᓂᒃ ᓄᓘᔮᓂ ᐊᒻᒪᓗ ᐊᑕᐅᓯᐅᖏᑦᑐᓂ ᑕᓯᕐᓂ ᖃᓂᒋᔭᖓᓃᑦᑐᓂᒃ ᐱᓕᕆᕕᐅᔫᑉ 
ᐅᔭᕋᓐᓂᐊᖅᕕᐅᑉ, ᐱᖃᓯᐅᑎᓪᓗᒍ Camp Lake, Sheardown Lake ᐊᒻᒪᓗ Mary Lake. ᖃᐅᔨᓴᖃᑦᑕᖅᑐᑦ ᐃᖃᓗᓐᓂᒃ ᐱᓪᓗᑎᒃ 
ᐊᕐᕌᒎᓗᒃ ᑖᖅ ᐊᒻᒪᓗ ᐆᑦᑐᖅᑕᐅᓪᓗᑎᒃ ᐊᖏᓂᖏᑦ ᐊᒻᒪᓗ ᐅᖁᒪᐃᓐᓂᖏᑎᒍᑦ ᐃᖃᓗᐃᑦ. ᖃᐅᔨᒪᓇᓱᖃᑦᑕᖅᑐᒍᑦ ᐅᓄᕐᓂᖏᑕ 
ᖃᑦᑎᐅᓂᖏᓐᓂᒃ ᖃᐅᔨᓇᓱᒃᑐᑕ ᖃᓄᖅ ᐱᓇᓱᒃ ᑕᐅᖃᑦᑕᕆᐊᖃᒻᒪᖔᑕ ᐃᖃᓗᒐᓱᓪᓗᓂ. ᐱᓕᕆᔪᓄᑦ ᐊᒃᑐᖅᑕᐅᓯᒪᔪᑦ ᐃᖃᓗᐃᑦ 
ᐊᒥᓲᓂᖏᓐᓂᒃ ᑕᓯᕐᓂ ᐊᒻᒪᓗ ᑰᒐᓛᓂ ᖃᓂᒋᔭᖓᓂ ᐅᔭᕋᓐᓂᐊᖅᕕᐅᑉ ᓇᓗᓇᐃᖅᑕᐅᓯᒪᖏᑦᑐᑦ ᐅᓪᓗᒥᒧᑦ . ᖃᐅᔨᓴᕈᑎᕕᓃᑦ 
ᓇᓗᓇᐃᖅᓯᔪᑦ ᐱᑦᔪᑎᑕᖃᖏᑦᑐᖅ ᐅᑉᐱᕈᓱᔾᔪᑎᔅᓴᓂᒃ ᐅᓗᕆᐊᓇᖅᑐᖅᑕᖃᓕᕐᓂᖏᓐᓂᒃ  ᓂᕆᔭᐅᖃᑦᑕᕐᓂᖏᓐᓄᑦ ᐃᖃᓗᐃᑦ 
ᑕᒪᒃ ᑯᓇᓐᖔᖅᑐᓂᒃ ᑕᓯᕐᓂᒃ  ᐊᒻᒪᓗ ᑰᒐᓛᓂᒃ  ᖃᓂᒋᔭᖓᓂ ᐅᔭᕋᓐᓂᐊᖅᕕᐅᑉ ᐊᓯᔾᔨᖅᓯᒪᓕᕆᐊᖏᓐᓂᒃ ᑕᐃᒪᓐᖓᓂᒃ 
ᐱᓕᕆᒋᐊᓯᓚᐅᖅᓯᒪᒻᒪᑕ.  

ᐃᒥᕈᓐᓇᖅᐳᖔ ᐅᕝᕙᓘᓐᓃᑦ ᑏᓕᐅᕐᓗᖓ ᐃᒥᕐᒥᒃ ᖃᓂᒋᔭᖓᓃᓐᖔᖅᑐᒥᒃ ᐅᔭᕋᓐᓂᐊᖅᕕᐅᑉ?  

ᖃᐅᔨᓴᕈᑎᕕᓃᑦ ᓇᓗᓇᐃᖅᓯᓯᒪᔪᑦ ᐅᓗᕆᐊᓇᖅᑐᐃᑦ ᐃᒥᕐᓗᓂ ᑕᒪᒃ ᑯᓇᓐᖓᑦ ᐃᒥᖅᑕᖅᕕᐅᔪᓂᒃ ᖃᓂᒋᔭᖓᓂ ᐅᔭᕋᓐᓂᐊᖅᕕᐅᑉ 
ᐊᑦᔨᑐᐃᓐᓇᕆᔭᖏᑦ ᐅᓗᕆᐊᓇᖅᑐᐃᑦ ᐱᑕᖃᓚᐅᖅᑐᑦ ᓯᕗᓂᐊᒍᑦ ᐱᓕᕆᒋᐊᓯᔪᖃᓚᐅᖏᑎᓪᓗᒍ.  

ᑭᒃᑯᓂᓪᓕ ᐊᖑᓇᓱᒃᑏᑦ ᐊᐱᖅᓱᕈᓐᓇᖅᐸᑦ ᒥᒃᓵᓄᑦ ᐊᕙᑎᖓᑕ ᐱᓕᕆᕝᕕᐅᔫᑉ?   

ᓄᓘᔮᓕᕆᔨᒃ ᑯᑦ ᐱᑕᖃᑦᑐᑦ ᐊᖑᓇᓱᒃᑎᓄᑦ ᐊᒻᒪᓗ ᐳᓚᕋᑎᓄᑦ ᐱᓕᕆᕝᕕᒻᒧᐊᕈᓐᓇᓂᕐᒧᑦ ᐊᑐᐊᒐᖃᑦᑐᑦ ᓇᓗᓇᐃᓗᖅᓯᑎᐊᖅᑐᒥᒃ 
ᐊᑐᖅᑕᐅᔭᕆᐊᓕᒻᒥᒃ ᑭᒃᑯᓐᓂᑦ ᐊᖑᓇᓱᒃᑎᑦ ᐊᒻᒪᓗ ᐳᓚᕋᑎᑦ ᖃᐅᔨᒃᑲᐃᔭᕆᐊᖃᒻᒪᖔᑕ ᐳᓚᕆᐊᕐᓂᐊᕐᑎᓪᓗᒋᑦ ᓄᓘᔮᓂᒃ . ᐊᑦᔨᖓ ᑖᒃ ᓱᒪ 
ᐊᑐᐊᒐᐅᑉ ᐊᑐᐃᓐᓇᐅᔪᖅ ᑕᒪᒃ ᑯᓇᓂ ᓄᓇᓕᓐᓂ ᑐᓴᐅᒪᑎᑦᑎᔩᑦ ᐊᓪᓚᒡᕕᖏᓐᓂ ᐊᒻᒪᓗ ᑖᒃ ᓱᒪᓐᖓᑦ ᐱᓕᕆᕝᕕᐅᔫᑉ ᐅᐊᑦᑎᔨᖓᓂᑦ. 



 

ᓄᓘᔮᓕᕆᔨᒃᑯᑦ ᐃᒥᕐᒥᒃ 
ᖃᐅᔨᓴᕐᓂᕆᓚᐅᖅᑕᖓᓂᒃ 
ᓇᓗᓇᐃᖅᓯᔾᔪᑎᑦ 

ᒪᓕᓪᓗᒍ ᐊᑐᐊᒐᖅ, ᑎᑭᓕᕐᓗᓂ ᐱᓕᕆᕝᐅᔪᒧᑦ ᐊᖑᓇᓱᒃᑏᑦ ᖃᐅᔨᒋᐊᖅᕕᖃᓐᓂᐊᖅᑐᑦ ᑖᒃ ᓱᒥᖓ ᐱᓕᕆᕝᕕᐅᔫᑉ ᐅᐊᑦᑎᔨᖓᓂᒃ . 
ᐳᓚᕆᐊᖅᑐᑦ ᐊᐱᖅᑯᑎᔅᓴᖃᑉᐸᑕ ᒥᒃ ᓵᓄᑦ ᐊᕙᑎᖓᑕ ᑎᑭᒃ ᑯᑎᒃ ᐊᐱᕆᔪᓐᓇᖅᑐᑦ ᑖᒃ ᓱᒥᖓ ᐅᐊᑦᑎᔨᖓᓂᒃ ᑐᓴᕋᓱᐊᕐᓗᑎᒃ 
ᓄᓘᔮᓕᕆᔨᒃ ᑯᑦ ᐊᕙᑎᓕᕆᔨᒃᑯᖏᓐᓂᑦ ᑕᒃ ᑯᐊᓗ ᑭᐅᓂᐊᖅᑐᑦ ᐊᒻᒪᓗ ᐅᖃᖃᑎᖃᓪᓗᑎᒃ ᐃᓱᒫᓘᑎᐅᔫᑉ ᒥᒃ ᓵᓄᑦ ᑖᒃ ᑯᓄᖓ ᑎᑭᑦᑐᓄᑦ .  

ᑭᓯᐊᓂ ᑐᓴᓚᐅᖅᑐᖓ ᓴᕕᕋᔭᒃᓴᖃᑦᑐᒻᒪᕆᐅᒋᐊᖓᓂᒃ, ᓲᕐᓗ ᐊᓘᒥᓇᒥᒃ ᐊᒻᒪᓗ ᒨᑯᕆᒥᒃ ᐃᒥᖅ?  

ᓯᕗᓂᐊᒍᑦ ᐊᕐᕌᒎᓚᐅᖅᑐᑦ ᐅᔭᕋᓐᓂᐊᖅᕕᒃ ᐱᒋᐊᓚᐅᖏᑎᓪᓗᒍ, ᓄᓘᔮᓕᕆᔨᒃᑯᑦ ᐃᒥᕐᒥᒃ ᖃᐅᔨᓴᕐᓂᖃᓚᐅᖅᓯᒪᒻᒪᑕ ᑐᑭᓯᐅᒪᔪᒪᓪᓗᑎᒃ 
ᖃᓄᐃᑦᑑᓂᖓᓂᒃ ᑕᒫᓂ ᐊᒻᒪᓗ ᓯᓚᑖᓂ ᐱᓕᕆᕝᕕᐅᓂᐊᖅᑐᑉ. ᖃᐅᔨᓴᖅᑐᑎᒃ, ᖃᐅᔨᓕᓚᐅᖅᓯᒪᔪᑦ ᓴᕕᕋᔭᒃᓴᖃᐅᑦᑐᑦ ᐃᒦᑦ , ᓲᕐᓗ 
ᐊᓘᒥᓇᒻ ᐃᒥᖓᓂ ᖃᓂᒋᔭᖓᓂ ᓄᓘᔮᑦ ᖁᑦᑎᓂᖅᓴᒃᑯᑦ ᓴᕕᕋᔭᒃ ᓴᖃᓚᐅᖅᑐᖅ ᓄᓘᔮᓕᕆᔨᒃ ᑯᑦ ᐱᒋᐊᓚᐅᖏᑎᓪᓗᒋᑦ ᐊᐅᓚᓂᕆᔭᖓ. 
ᑕᐃᒪ, ᖃᐅᔨᓴᕋᑦᑎᒍ ᐃᒥᖃᐅᑦᑐᑦ ᖃᓂᒋᔭᖓᓂ ᐱᓕᕆᕝᕕᐅᔫᑉ ᐊᐅᓚᓂᖃᓕᖅᑎᓪᓗᒍ, ᖃᐅᔨᓴᖅᑐᒍᑦ ᐃᒥᐅᑉ ᐱᐅᓂᕆᔭᖓ ᐊᑦᔨᒋᒻᒪᖔᒍ 
ᑕᐃᒪᐃᑦᑑᓂᕆᓚᐅᖅᓯᒪᔭᖓᓄᑦ ᓯᕗᓂᐊᒍᑦ ᐱᓕᕆᒋᐊᓯᓚᐅᖅᑎᓐᓇᒋᑦ - ᐃᒪᓐᓇ, ᐊᑦᔨᖓ ᓱᕐᕋᔅᓯᒪᖏᑎᓪᓗᒍ. ᑭᓯᐊᓂᓕ ᐱᑕᖃᖏᑦᑐᖅ, 
ᓴᕕᕋᔭᒃ ᓴᒥᒃ ᐃᒥᕐᒥ, ᐊᒻᒪᓗ ᑕᒪᓐᓇ ᑕᐃᒪᐃᖏᓐᓇᖅᓯᒪᓪᓗᓂ ᑕᐃᒪᓐᖓᓂᒃ ᐱᓕᕆᐊᒋᓯᓚᐅᖅᓯᒪᒻᒪᑕᓂᒃ .  

ᓇᐃᓈᖅᓯᒪᔪᑦ ᖃᐅᔨᓴᕈᑎᕕᓃᑦ  

ᐅᓪᓗᒥᒧᑦ , ᖃᐃᔨᓴᕈᑎᕕᓃᑦ ᖃᐅᔨᓴᕐᓂᖃᑦᑎᓪᓗᒋᑦ ᓇᓗᓇᐃᖅᓯᓯᒪᔪᑦ ᑖᓐᓇ ᐱᓕᕆᓂᐅᔪᖅ ᐊᒃ ᑐᐃᓂᖃᒻᒪᕆᒃᓯᒪᖏᑦᑐᖅ ᐃᒥᕐᒥ 
ᓇᔪᒐᕆᔭᐅᕙᑦᑐᓂᒃ ᐅᕝᕙᓘᓐᓃᑦ ᐆᒪᔪᓂᒃ ᐃᒪᕐᒥᐅᑕᐅᔪᓂᒃ ᖃᓂᒋᔭᖓᓂ ᐅᔭᕋᓐᓂᐊᖅᕕᐅᑉ.  

ᑭᒃᑯᓄᓪᓕ ᑐᓴᖅᑎᑦᑎᖃᑦᑕᖅᐱᓯ ᖃᐅᔨᓴᕈᑎᕕᓂᕐᓂᒃ?  

ᒫᑦᓯ 31-ᖑᑎᓪᓗᒍ ᐊᕐᕌᒍᑕᒫᑦ , ᑐᓂᓯᖃᑦᑕᖅᑐᒍᑦ ᑭᖑᓪᓕᖅᐹᖓᓂᒃ ᐅᓂᒃᑳᒥᒃ ᓇᓗᓇᐃᖅᓯᔪᓂᒃ ᖃᐅᔨᓴᕈᑎᕕᓂᑦᑎᓐᓂᒃ 
ᑎᒍᒥᐊᖅᑎᐅᖃᑕᐅᔪᓄᑦ ᐊᒻᒪᓗ ᒪᓕᒐᓕᕆᔨᐅᔪᓄᑦ ᐱᖃᑕᐅᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ , 
ᐊᕙᑎᐅᑉ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓᓄᑦ ᑲᓇᑕᒥ, ᓄᓇᕗᑦᒥ ᐊᕙᑎᓕᕆᔨᒃ ᑯᑦ ᑲᑎᒪᔨᖏᑦ ᒐᕙᒪᒃᑯᑦ ᓄᓇᖃᖅᑳᖅᓯᒪᔪᑦ 
ᐱᓕᕆᖃᑎᒌᓐᓂᖏᑦ ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᔩᑦ ᑲᓇᑕᒥ.  

ᓇᑭᓪᓕ ᓇᓂᓯᔪᓐᓇᕋᒪ ᐊᑦᔨᖏᓐᓂᒃ ᖃᐅᔨᓴᕈᑎᒥᕐᓂᕐᓄᑦ ᐅᓂᒃᑳᓂᒃ?  

ᐊᕐᕌᒍᑕᒫᑦ ᐃᒥᕐᒧᑦ ᖃᐅᔨᓴᕐᓂᕐᒧᑦ ᓇᐃᓈᖅᓯᒪᔪᑦ ᐅᓂᒃᑳᑦ ᑐᓂᔭᐅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᕗᑦᒥ 
ᐃᒪᓕᕆᔩᑦ ᑲᑎᒪᔨᖏᓐᓄᑦ ᓇᓂᔭᐅᒍᓐᓇᖅᑐᑦ ᑕᕝᕙᓂ ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑕ FTP ᖃᕋᓴᐅᔭᒃᑯᑦ ᑕᑯᒋᐊᖅᕕᖓᓂ, 
ᑭᒃ ᑯᑐᐃᓐᓇᕐᓄᑦ ᐊᑐᐃᓐᓇᐅᔪᖅ.  

 ᓇᑭᑦ ᑐᑭᓯᒋᐊᕈᑎᔅᓴᑲᓐᓂᕐᓂᑦ ᐱᒃᑲᓐᓂᕈᓐᓇᖅᑯᖓ? 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᕗᓐᖓᕐᓗᑎᑦ www.baffinland.com , ᖃᕋᓴᐅᔭᒃᑯᑦ ᐊᐅᓪᓚᑎᓪᓗᒋᑦ ᐊᐱᖅᑯᑎᑎᑦ ᐅᕗᖓ 
communityquestions@baffinland.com, ᐅᕝᕙᓘᓐᓃᑦ ᐅᐸᔅᓯᓗᑎᑦ ᐃᓚᖓᓐᓂᑦ ᓄᓇᓕᒻᒧᑦ ᑐᓴᒐᒃᓴᓕᕆᔨᑦᑎᓐᓂᑦ.  

